
1. 
Опис на состојбите во областа и дефинирање на проблемот

         
Përshkrimi i gjendjeve në fushë dhe përcaktimi i problemit
1.1
Опис на состојбите 

       
Përshkrimi i gjendjeve
Законот за стручно образование и обука кој во моментот се применува е донесен во 2006 година. 
Реформата на стручното образование и обука е тесно поврзана со промените на пазарот на трудот. Имено, потребите на пазарот на трудот, влијаат и во обликување на моделот на стручно образовани и обука, како систем насочен кон создавање на човечки ресуси за потребите на пазарот на трудот, преку вработување или самовработување. Односот помеѓу овие две компоненити е взаемно условен и поврзан. Иницијативата за легислативни промени во сгементот на стручното образование и обука се наоѓа во Стратегијата за образование за 2018-2025 година. Имено, Стратегијата за обрзование 20218-2025 година го констатира следното “Бројот на стручни предмети во наставниот план е најнизок во Европа, околу 52% (наспроти 70% во Европа) и најголем број на општи предмети во стручното (околу 42%) со што стручното образование е повеќе општо – образовно. Исто така бројот на часови практична обука е исклучително низок, во просек 20-30% наспроти европскиот тренд од над 60%.” Истовремено, Стратегијата за обрзаование 2018-2025 година ги поставува следните приоритети: 1) Усогласување на стручното образование и обука со потребите на пазарот на трудот, 2) Подобрување на средината за учење и квалитетот на стручното образование и обука, 3) Зголемување на опфатот во стручното образование и обука и 4) Подобрување на капацитетите на човечките ресурси. Донесувањето на нов Закон за стручно образование и обука е определено и со Годишнот план за работа (2021) на Министерството за образование и наука. 

Во интензивен дијалог на Министерството за образование и наука со компаниите, стопанските комори и локалните самоуправи, се увиде потребата за отворање на нови образовни профили и паралелки во училиштата, потребата од редизајнирање на дел од наставните програми и унапредувањето на практичната обука на учениците. Преку кампањата „Учи паметно, работи стручно“ во изминатите месеци точно се утврдени потребните профили на локално ниво и овозможуваме отворање на нови стручни профили кои се бараат на пазарот од страна на компаниите. Концептот е целосно поддржан од компаниите. Над 85%од компаниите изразија интерес да воспостават соработка со училиштата на локално ниво и да ги примаат учениците на практична обука. Уписната политика изразена во конкурсот за учебната 2021/2022 година, за прв пат е креирана преку една заедничка соработка помеѓу министерството за образование и наука, локалната самоуправа и компаниите. Фокусот е ставен на стручното образование, како образование на сегашноста и иднината. Зголемен е бројот на ученички места во стручно образование и тој ќе изнесува 65,22% од вкупниот број ( во прва година во 2020-2021 година запишани се 61,66% ученици во стручно образование), наспроти бројот на ученички места во гимназиско образование кој е намален и ќе изнесува 30,82% од вкупниот број на сите ученички места (во прва година во 2020-2021 година запишани се 34,11% ученици во гимназиско образование).Со новиот конкурс оваа година се  отвораат 97 дуални паралелки со зголемен обем на практична обука за 2001 ученик (11  паралелки се од веќе постоечки програми, 86 паралелки се резултат на нови соработки помеѓу училишта и компании). Атрактивноста на средното стручно образование дополнително ќе се стимулираат со обезбедување на фонд од 2.200 стипендии за ученици од прва година, во вкупна вредност од околу 60 милиони денари. Учениците кои ќе се запишат во дуална паралелка ќе добиваат месечен износ од 3.500 денари за 9 месеци во годината. Преку спроведување на оваа активнсот, десеткратно се зголемуваат на стипендиите кои се доделуваат за ученици запишани  во средно стручно образование.

Во изминатитот период на национално ниво, Mинистерството за образование и наука со поврзување со странски партнери, спроведува низа на иницијативи во котекст на унапредување на системот на стручно образовани и обука. Во таа насока, во рамките на проектот спроведуван од УНДП (поддржан од Амбасадата на Велика Британија во Северна Македонија), “Премостување на јазот кај вештини за создавање нови и подобри работни места”, се подготени концепции и анализи за развој на постсредното образование и за формирање на регионални центри за стручно образование и обука. Истовремено, активностите спроведени во рамките на проектот “Образование за вработување во Северна Македонија”, поддржан од Швајцарската агенција за развој и соработка, а спроведуван од Хелветас Сверна Македонија, Македонски центар за граѓанско образование и Стопанска Комора на Северна Македонија,  се насочени кон имплементирање и поттикнување на дуално образование и генерално зголемување на обемот на практично образование, преку поврзување на установите, учениците и работодавачоте.  
Со цел да се постигнат стратешките цели и определби за модернизација на системот на стручно образование и обука и земајќи ја во предвид фактичката состојба, јасно и недвосмислено се забележува потребата за донесување на целосно нов Закон за стручно образование и обука.
1.2
Причини за проблемите кои се предмет на разгледување 

      
Arsyet për problemet të cilat janë lëndë në shqyrtim 

Причините за проблемите кои се предмет на разгледување и регулирање со новиот Закон за стручно обрзование и обука може да се забележат во следните насоки:

· Законот за стручно образование и обука е донесен во 2006 година. Во изминатиот период од примена на законот во последните петнаесетина години се направни низа на промени на поврзани законски прописи, кои не се следат во важечкиот Закон за стручно образование и обука; 
· Во изминатиот период од петнаесеттина години, се забележуваат и големи промени на пазарот на трудот. Во таа насока, потребите на пазарот на трудот не се синхронизирани со соодветната образована регулатива која го уредува системот на стручно образование и обука;
· При анализа на образовните програми, се забележува дека делот на стручно образование не е соодветен на потребата за квалификацијата за која се однесува. Имено, низа на фактори во спецификите на технолошките процеси и дејности, изискуваат зголемување на обемот на стручно образование во рамките на образовните програми;
· До измените на Законот за стручно образование и обука, во  2020 година, Законот не ги познаваше регионалните центри за стручно образование и обука како надградерни и повеќе секторски установи за стручно овразование и обука. Со измените  се воведе ограничена можност за трансформација на општински средни училишта во државни регионални центри, без детално да се уредат дејностите, структурата и организацијата на државните регинални центри за стручно образование и обука и без да се предвиди можност за основање на приватен и мешовит регионален центар за стручно образование и обука;
· Постојниот Закон за стручно образование и обука, на Советот за стручно образование и обука му овозможува многу тесен круг на надлежности; 
· Законот за стручно образование и обука од 2006 година не го идентификува, дефинира и уредува дуалното образование; 
· Истовремено во постојниот Закон отсуствуваат и одредби за обезбедување на квалитет во стручното образование и обука и слично. 
2. 
Цели на предлог регулативата


         
Qëllime të propozim-rregullores
Со новиот Закон за стручно образование и обука треба да се овозможи стручно образование кое ќе соодејствува на пазарот на трудот: За да се овозможи истото, во Законот се уредува концептот на дуално образование.  Дополително, се прецизираат одредбите кои се однесуваат на практичното образование, а се со цел да се зголеми обемот на практично образование, особено практично образование стекнато кај работодавач. Исто така, од интерес се и усогласувањето на одредбите кои се однесуваат на постсредното образование. Имено, пред се тука се забележува можноста за полесен влез и пристап во постсредното образование, за ученици со гиманзиско образование, со изземање на постојните ограничувачки услови кои важеа до сега. Дополнително, се допрецизираат и одредбите кои се однесуваат на специјалистичко образование и образование за мајстор. Истовремено, преку решенијата предвидени во Законот се врши рационализација на ресурсите на системот на стручно образование, а со цел надминивуање на проблемите кои произлегуваат од фрагментацијата и дезинтеграцијата на установите за стручно образование и обука, кои досега ги земаа во предвид тесно локалните потреби, а не регионалните. Во таа насока е формирањето на регионалните центри за стручно образование и обука, кои заземаат посебно место во законот. Со цел да се овозможи систем на практично образование кој ќе им даде соодветни знаења и вештини на ученците, посебно се уредваат постапките за верификација на работодавачи за практично образование и ментори . Земајќи ја во предвид централната координативна улога која ја има Центарот за стручно образование и обука, кој се траснформира во Центар за развој на стручно образование, соодветно се интервенира и во неговите надлежност, при што се поставува опсег на надлежости кој може најдобро да одговорни на задачите кои му се доверуваат на Центарот. Посебно внимание во поставеноста на одредбите во струтурата на Законот и нивната содржина се огледува во намерата да се постигне кохерентност на соработката на чинителите во системот на стручното образование и обука, вклучувајќи ги држаните институции, установите за стручно образование и обука, коморите, социјалните партнери, единиците на локалана самоуправа и слично. Исто така, во таа насока е и зголемување на надлежностите на Советот за стручно образование и обука, како стручно тело. Предложениот Закон исто така врши прецизирање, но уште поважно и зголемување на улогата ан Центарот за развој на стручното образование.
3.
Можни решенија (опции)

         
Zgjidhje të mundshme (opsione)

3.1
 Опис на решението „не прави ништо“  

       
 Përshkrimi i zgjidhjes “nuk bën asgjë”
Нема такво решение, туку понудените решенија се вградени во овој текст на предлог законот. 

3.2
 Опис на можните решенија (опции) за решавање на проблемот

       
 Përshkrimi zgjidhjeve të mundshme (opsione) për zgjidhjen e problemit
Содржината на одредбите во Законот за стручно образование и обука е систематизирана во десет поглавја и тоа поставени по следниот редослед:

I. Oсновни одредби 
II. Систем на стручно образование и обука
III.Дуално образование

IV. Учесници во средно стручно образование и обука

V. Регионален центар за стручно образование и обука

VI. Постсредно образование

VII. Обезбедување на квалитет во стручното образование и обука

VIII. Надлежности во системот на стручно образование и обука

IX. Центар за развој на стручното образование

X. Надзор

XI. Прекршочни одредби

XII. Преодни и завршни одредби

Во првото поглавје со наслов “Основни одредби”, се дефинира опфатот на Законот Исто така се дадени дефинции на основните поими опфатени во законот (вкупно четиринаесет дефиници). Се работи за усогласување и надградба на дефинциите од постојниот закон, во контекст на другите прописи, а пред се Законот за национална рамка на квалификциите. Исто така, се врши воведување на нови дефиници како што се дефицниите за дуално образование, практично образование и слично. Во членот 4 во рамките на ова поглавје се врши определување на опфатот на стручното образование и обука кое вклучува: средно сттучно образование и постсредно образование. Важно е да се забележи и одредбата од членот 4 став (2) која има за цел да го нагласи значењето на стручното образование, односно стручно-теоретското образование и практичното образование односно практична обука. Во членот 5 во тамките на ова поглавје се дефинираат целите на стручното образвоание и обука. Целите на стручното образование и боука се усогласени согласно со потребите на учениците, пазарот на трудот, како и останатите чинители во овој систем. Од интерес, а се со цел овозможување на остварувањето на правото на образование е одредбата од членот 5, со која се поставуваат основите на инклузивноста во стручното образование и обука.
Второто поглавје на Законот е со наслов “Систем на стручно образование и обука”. Согласно со членот 7, како установи за стручно образование и обука, се одредени средно училиште, регионален центар за стручно образование и обука и установа за постсредно образование. Опфатот на учениците по нивоа на квалификации е уреден во членот 8. Во рамките на ова поглавје се уредува и начин и постапка за премин од едно во друго ниво на квалификации, запишување во постсредно образвоание како и образовните програми, испитите на крајот на стручното образование и обука, и специјалистичкиот и мајсторски испит. 

Поглавјето III со наслов “Дуално образвоание”, е ново поглавје во Законот за стручно образование и обука.Преку ова поглавје се уредува моделот на дуално образование како нов модел во стручното образование и обука. Подеталоно во рамките на ова поглавје се уредуваат начинот на организацијата на дуланото образование, постапката за воведување на квалификација со примена на дуално образование, како и начинот на запишување на ученици во дуално образование. 

Во четвертото поглавје со налов “Учесници во средно стручно образвоание и обука”, се определени правата и обврските на учениците, работодоавачите и установите за стручно образование и обука. Одредбите во поглавје поаѓаат од претпоставката дека во центарот на системот се учениците. Во таа насока, посебен интерес е предвиден на воведување на механзми со кои учениците се стекнуваат со квалитетно стручно образование, кое во целост ги обезбедува нивните права и им овозможува остварување на образование во безбедна работна средина, било во установата или работодавачот. Новнина во Законот, е воведување на обврска за задолжителен надоместок за учениците вклучени во дуалното образование. Исто така, во рамките на ова поглавје, детално се уредува постапката за верификација на ментор за практично образование кај работодавач и верификација на работодавач за спроведување на практично образование. 



Посебна новнина која се воведува во овој Закон се регионалните центри за стручно образование и обука, како посебен вид на установи за стручно образвование и обука, во петтото поглавје од Законот. Имено, во 2020 година, со измените на Законот, се воведе во ограничена форма можноста за оформување на регионален центар за стручно образование и обука од редот на јавните средни стручни училишта. Со овој Закон, целосно се уредува структруата, организацијата, начинот на основање и управување со регионалните центри за стручно образование и обука. Со цел, да се вклучи и привантана иницијатива, односно бизнис заедницата, овој Закон, покрај основање на државен регионален центар за стручно образование и обука предввидува и можност за основање на приватен регионален центар за стручно образование и обука и мешовит регионален центар за стручно образовани и обука. Посебно е важно да се истакне дека законодавецот, регионалните центри ги признава и поставува како носители на развојот на стручното образование и обука во рамките на регионот во кој делуваат. Тоа јасно и недвиосмислено може да се огледа од нивните дејности, кои се групирани во рамките на следните целини: формално образование; образование за возрасни и валидација на неформално и информално учење; истражување, развој и иновации; соработка со деловната заедница и деловни односи и  вмрежување, меѓународна соработка и маркетинг.




Постсредното образование е уредено со истоименто поглавје шест од Законот. Во рамките на ова поглавје дефинирани и разграничени се установите носители на специјалистичко образование и образование за мајстор. Исто така, во рамките на ова поглавје се уредеува и постапката за верификација на установа за постсредно образование, како и образовните програми за постсредно образование и јавните исправи за постсредно образование. 




Седмото поглавје од Законот, со наслов “Обезбедување на квалитет во стчното образование и обука”, претставува дополнување на системот за обезбедување на квалитет со воведување на две новини и тоа воведување на ново подрачје во рамките на евалуацијата со назив „соработка со пазар на труд“ и предвидување на формирање на комисија за квалитет.




Во рамките на осмото поглавје од Законот со наслов “Надлежности на системот на стручно образование и обука” се определени надлежностите на министерствата, Советот за стручно образование и обука, единиците на локалната самоуправа, социјалните партнери и коморите. Министерството за образование и наука, е основниот креатор и носител на политки во рамките на стручното образование и обука. Советот за стручно образование и обука е советодавно тело кое предлага стратешки прашања кои се однесуваат на политиката на развој на стручното образование и обука. На коморите, како претставници на деловната заедница, им се даваат компененции коишто треба да резултираат со создавање на врската помеѓу државните институции, работодавачите, установите и учениците.




Деветтото поглавје на Предлог законот, со наслов, “Центар за развој на стручното образование”, е селосно посветено на уредување на структруата, организацијата, надлежностите и дејностите на Центарот. Кога се забележуваат новините на овој Предлог закон, треба да се истакне, и решенито во овој дел, според кое Центарот за стручно образование и обука се трансформира во Центар за развој на стручното образование. Со ваквата поставеност на Центарот, се креира стручно тело кое се позиционира во централното место во системот на стручно образование и обука. Во  членот 74 од Предлог законот се поставени надлежностите на Центарот, кои се проширени по обем и содржина, во споредба со постојниот Закон. Предлог законот предвидува уште една новина во овој дел, и тоа во поглед на вработените во Центарот, кадешто се предвидува можност за систематизирање на работни места на даватели на јавни услуги.




Во десеттото поглавје, со наслов “Надзор”, се уредува начинот на спроведување на надзор над примената на одредбите содржани во Предлог законот. Во таа насока, покрај надзорот кој се спроведува од Министерството за образование и наука, односно од Државниот просветен инспекторат, кој спроведува инспецкиски надзор, се воведува и стручен надзор за кој е одговорен Центарот за развој на стручното образование. 



Во единаесеттата глава се систематизирани прекршочните одредби додека во дванаесеттата глава се уредени преодните и завршните одредби. 
4. Проценка на влијанијата на регулативата
         
Vlerësimi i ndikimeve të rregullativës


 Можни позитивни и негативни влијанија од секоја од опциите:

            Ndikime të mundshme pozitive dhe negative nga secili opsion:

4.1
Економски влијанија 

      
Ndikime ekonomike
Со предложениот Законот се врши обезбедување на конерентност и унапредување на системот на стручно образование и обука, како начин на создавање на човечки ресурси за потребите на пазарот на трудот. На тој начин, преку содржинската материја која ја уредува предложениот Закон, ќе се овозможи создавање на квалитетен и успешен кадар согласно со потребните и барањата на рабтодавачите. 

Предложениот Закон преку уредувањето на дуалното образование создава парнерство помеѓу установата за стручно образование и обука, ученикот и работодовачот. Преку практичното образование кое се овозможува на ученикот кај работодовачот, ученикот се стекнува со работни навики, нови знаења и вештини, но истовремено и преку неговиот ангажман кај работодвачот создава и придонесува во создавање на нова економска вредност. 

Со оглед на моделот на регионални центри за стручно образование и обука, коишто покрај образовната дејност, врашат и овозможуваат и низа на дополнителни дејности, вклучуваќи и поддршка на иновации, истражувања, усовршувања, се создава и нова дополнителна додадена материјална вредност.

Во рамките на предложениот Закон, се уредува и постсредното образование, коешто на поединците треба да им овозможи стекнување со вештини и знаења преку кои ќе се олесни нивниот пат до самовработување или вработување. 
4.2
Фискални влијанија 

       
Ndikime fiskale 
Фискалните влијанија од предложениот Закон се огледуваат  и во овозможување на  создавање на квалитетен и успешен кадар согласно со потребите и барањата на работодавачите преку системот на дуалното образование со партнерство помеѓу установата за стручно образование и обука, ученикот и работодовачот. Фискално влијание ќе има и  за обезбедување на моделот на регионални центри за стручно образование и обука, кои што покрај образовната дејност, реализираат и овозможуваат и низа на дополнителни дејности,  вклучително и поддршка на иновации, истражувања, усовршувања,  со што се зголемени нивните функции во однос на средните стручни училишта.
4.3
Социјални влијанија 

     
 Ndikime sociale




Социјалните влијанија од предложениот Закон се огледуваат во фактот што, Законот создава овозможувачка средина во која учениците ќе може да се стекнат со квалитетно образование. Имено, предложениот Закон  на учениците им се обезбедува образование кое обезбедува основа за нивниот иден професионален развој и поттикнување на можности за самовработување. Истовремено, стручното образование и обука ќе им овозможи на учениците активно да бидат вклучени во демократското оштество што ќе придонесе за нивен личен развој, формирање на карактер и професионална успешност. Системот на стручно образование и обука е поставен на начин кој треба да резултира со развивање вештини за почитување на заемните права и обврски меѓу ученикот и работодавачоти дaим овозможи на учениците социјализација во реално работно окружување.  Истовремено, ситемот ќе им овозможи на ученциите развивање на свесност за важноста на здравјето и безбедноста на работното место, како и чество за независност и одговорност.
4.4
Влијанија врз животната средина

       
Ndikimi i mjedisit jetësor 

Не предизвикува влијанија врз животната средина
Nuk shkakton ndikime mbi mjedisin jetësor

4.5
Административни влијанија и трошоци – 

      
Ndikimi administrativ dhe shpenzimet  -

а) трошоци за спроведување 

a)  shpenzimet për zbatim
Овој закон нема да предизвика дополнителни трошоци за спроведување на регулативата.
Ky ligj nuk do të shkaktojë shpenzime shtesë për zbatimin e rregullores.

б) трошоци за почитување на регулативата 

b) shpenzime për respektimin e rregullativës
Овој закон нема да предизвика дополнителни трошоци за почитување на регулативата. 
Ky ligj nuk do të shkaktojë shpenzime shtesë për respektimin e rregullores.

5.
Консултации

         
Konsultime 

5.1
Засегнати страни и начин на вклучување

       
Palët e interesuara dhe mënyra e përfshirjes 
Како засегнати страни во изготвувањето на овој закон се: Центарот за стручно образование и обука, Министерство за образование и наука, Бирото за развој на образованието, Државниот просветен инспекторат,  Министерството за образование и наука и Министерството за труд и соцојална политика, коморите, единиците на локална самоуправа, установи за стручно образование и обука, и претставници од меѓународни институции и домашни граѓански организации преку учество во работната група која го поготуваше овој предлог закон.
5.2
Преглед на добиените и вградените мислења 

      
Pasqyrë e mendimeve të marra dhe të ndërtuara
При дефинирањето на содржината на одредбите во предложениот Закон, се земени во предвид искажувањата, предлозите и сугестиите кои беа дадени во рамките на состаноците на работната група.
5.3
Мислењата кои не биле земени предвид и зоштo

      
Mendimet të cilat nuk janë marrë parasysh dhe pse
Сите мислење се земени во предвид зошто беа во насока на подобрување на решенијата во законот
6. 
Заклучоци и препорачано решение

         
Konkluza dhe zgjidhje e rekomanduar

6.1
 Споредбен преглед на позитивните и негативните влијанија на можните

               решенија (опции)

       
 Pasqyrë krahasuese e ndikimeve pozitive dhe negative e zgjidhjeve të mundshme 
 (opsione)
Од направените анализи не се очекува овој закон да предизвика негативни влијание
6.2
 Ризици во спроведувањето и примената на секое од можните решенија

            
(опции)

        
Rreziqe në zbatimin dhe aplikimin e secilës prej zgjidhjeve të mundshme 

Потенцијални ризици се можни при организирањето на практичното образование кај работодавач, во почетниот период, додека не се верификуваат доволен број работодавачи за да ги опфатат сите ученици во стручното образование. Ваквиот ризик е можен и при организација на дуалното образовани, со оглед дека овој вид на образование е директно условоен од поврзување на рабодотавач и установа. Во дуалното образование работодавчот има значајна активна улога. Ризици се можни исто така во почетниот период на функционирање на регионалните центри за стручно образование и обука. Имено, дејностите на овие установи се значително проширени за разлика од средните стручни училишта, Во таа смисла, можно е во почетниот период кадровскиот и матерјалниот потенцијал на регионалните центри за стручно образование и обука, да не овозможува во целост извршување на дејностите предвидени со овој Предлог на закон. Очекувано е дека ќе се појави потреба од извесен период, во кој кадарот ќе треба да се прилагоди на новата уолга на регионалните центри. Сепак треба да се нагласи дека воведувањето на дуално образование како и проширување на мрешата на региоанлни центри за стручно образование и обука, е повеќегодипна активност на министертвото, за кое се има поддршка и од меѓународни инститции и проекти, што евентуалните ризици ги сведува на минимално ниво.
6.3
 Препорачано решение со образложение

       
 Zgjidhje e rekomanduar me arsyetim
Препорачаните решенија во предложениот Закон значат унапредување на системот на стручно образование и обука, како во делот на средното стручно образование така во делот на постсредното образование. Целта на предложените решенија е зголемување на опсегот на практично образование како дел од образовниот процес со поинтензивна вклученост во образовниот процес на работодвачите. Голем дел од интервенциите во законот се во насока на создавање на овозможувачка средина за поврзување на установите за стручно образование и обука, работодавачите и учениците. Истовремено, се прави и надградба на структурата на установите за стручно образование и обука, преку имплементирање на моделот на регионални центри за стручно образование и обука. Дополнително со предложениот Закон се создава основа за засилена координација на надлежните институции, а пред се преку Министерството за образование и наука, во тесна соработка со Центарот за развој на стручното образование.

7.
Спроведување на препорачаното решение

           Zbatimi i zgjidhjes së rekomanduar

7.1
Потреба од менување на закони и подзаконска регулатива во областа или 

            други сродни области

        Nevoja për ndryshimin e ligjeve dhe rregullativës nënligjore në fushë ose fusha tjera të lidhura 

Предложениот Закон за стручно образование и обука, ќе предизивика и потреба од соодветно усогласување со Законот за средно образование и Законот за национална рамка на квалификации. 
7.2
Потребни подзаконски акти и рок за нивно донесување

      
Akte nënligjore të nevojshme dhe afati për sjelljen e tyre
· Акт со кој се уредува начинот и постапката за преминување помеѓу II (второ), III (трето) и IV (четврто) ниво од едно во друго ниво на квалификации во стручното образование и обука кој го пропишува министерот  за образование и наука на предлог на Центарот за развој на стручното образование
· Модел на програми за стручно образование кој на предлог на Центарот за развој на стручното образование и Бирото за развој на образовнието го утврдува Министерот за образование и наука

· Акт со кој се уредува структурата, организацијата и начинот на реализацијата на испитите на крајот од специјалистичкото образование кој го пропишува министерот за образование и наука, на предлог на Центарот за развој на стручното образование.
· Акт со кој се уредува структурата, организацијата и начинот на реализацијата на испитите на крајот од образованието за мајстор кој го пропишува министерот за образование и наука  на предлог на Занаетчиската коморана Република Северна Македонија

· Акт со кој се уредува содржината, формата и начинот на водење на педагошката  евиденција за практично образование кој го утврдува министерот за образование и наука, на предлог на Центарот за развој на стручното образование
· Модел на наставен план за дуално образование кој го утрвдува  министерот за образование и наука  на предлог на Центарот за развој на стручното образование и Бирото за развој на образованието
· Акт со кој се уредува содржината и формата на Изјавата за сериозност од работодавач и упатството за нејзино пополнување ко го утврдува министерот за образование и наука на предлог на Центарот за развој на стручното образование .

· Акт со кој се уредува начинот на поднесувањето, содржината на иницијативата за диално образование и поблиските критериумите за оценувањето на иницијатива за дуално образование кој го уредува министерот за образование и наука, на предлог на Центарот за развој на стручното образование 
· Акт со кој се уредува формата и содржината на договорот за уредување на односите помеѓу работодавач, установа и учениците кој го  утврдува министерот за образование и наука министерот, на предлог на Центарот за развој на стручното образование

· Акт со кој се уредува формата, содржината и начинот на водењето на Регистарот на ментори за практично образование кај работодавач кој го  пропишува министерот за образование и наука  на предлог на Центарот за развој на стручното образование

· Акт со кој се уредува начинот на реализацијата на обуката за ментор, утврдувањето на исполнетоста на условите за организирање на обука за ментор, како и  формата и содржината на сертификатот за завршена обука за ментор кој го утврдува министерот за образование и наука
· Акт со кој се уредува формата, содржината и начинот на водење на Регистарот за верификација на работодавачите за практично образование, кој го  пропишува министерот за образование и наука 
· Акт со кој се уредува формата и содржината на барањето за основање на регионален центар за стручно образование и обука кој го пропишува министерот за образование и наука 

· Акт со кој се уредува финансирањето на државните регионални центри за стручно образование и обука кој го донесува министерот

· Акт со кој се утврдуваат мерила и критериуми за распределба на сопствените приходни на државен регионален центар за стручно образование и обука и мешовит регионален центар за стручно образование и обука кој го утврдува министерот за образование и наука.

· Акт со кој се уредува содржината, формата и начинот на водење на педагошката  евиденција во постсредното образование кој го  утврдува министерот за образование и наука на предлог на Центарот за развој на стручното образование 

· Акт со кој се уредува начинот на евалуацијата во подрачјето „соработка со пазар на труд“ кој го  уредува министерот за образование и наука, на предлог на Центарот и Државниот просветен инспекторат. 

Согласно со преодните и завршни одредби на предложениот Закон, рокот за донесување на актите е шест месеци од денот на влегување во сила на законот (член 100)
7.3
Органи на државната управа, државни органи и други органи надлежни за 

              Спроведување

      
Organe të administratës shtetërore, organe shtetërore dhe organe tjera 
kompetente për Zbatim
Надлежни органи за спроведување на одредбите од овој закон се: Министерството за образование и наука, Центарот за развој на стручното образование, Бирото за развој на образованието, Министерството за информатичко општество и администрација и Државниот просветен инспекторат
Organet kompetente për zbatimin e dispozitave të këtij ligji janë: Ministria e Arsimit dhe Shkencës, Byroja për Zhvillimin e Arsimit, Ministria për Shoqëri Informatike dhe Administratë dhe Inspektorati Shtetëror i Arsimit

7.4
Активности за обезбедување на ефикасно спроведување на предлогот на 

             Закон

      
Aktivitete për sigurimin e zbatimit efikas të Propozim-ligjit
Министерството за образование и наука заедно со Државниот просветен инспекторат и Центарот за стручно образование ќе преземаат активности за спроевдување и надзор над приемната на Законот.
8.
Следење и евалуација

         
Monitorimi dhe vlerësimi 

8.1 
Начин на следење на спроведувањето 

      
Mënyra e monitorimit të zbatimit 

Министерството за образование и наука ќе ја следи реализацијата Законот за стручно образование и обука. 
8.2
Евалуација на ефектите од предлогот на закон и рокови 

      
 Vlerësimi i efekteve të Propozim-ligjit dhe afateve
Евалуацијата на ефектите ќе биде од страна на Мнистерството за образование и наука, Центарот за развој на стручното образование и Бирото за развој на образованието, во рок од три години од денот на отпочнувањето со примената на овој закон.
Изјава од државниот секретар

Deklarata e Sekretarit Shtetëror

Нацрт Извештајот за проценка на влијанието на регулативата е изготвен во согласност со Методологијата за проценка на влијанието на регулативата. Тој дава реална проценка на можните влијанија и очекуваните ефекти, како и трошоците кои се однесуваат на секоја од утврдените можни решенија (опции) за решавање на проблемот.

Projekt-raporti për vlerësimin e ndikimit të regullativës është përgatitur në përputhje me Metodologjinë për Vlerësimin e Ndikimit të Rregullativës. Ai u jep vlerësim real ndikimeve të mundshme dhe efekteve të pritura, si dhe shpenzimet që lidhen me secilën nga zgjidhjet e identifikuara të mundshme (opsione) për zgjidhjen e problemit.
Датум/Data:_____________                                                                                 
  ..................................................





потпис на Државен Секретар
                                            

                                                                                                                     
            nënshkrimi i Sekretarit Shtetëror
Изјава од министерот

Deklarata e Ministrit
Врз основа на резултатите од анализите прикажани во Извештајот за проценка на влијанието на регулативата сметам дека препорачаното решение (опција) претставува најдобар начин за решавање на проблемот и постигнување на очекуваните ефекти на најекономичен начин. 
Në bazë të rezultateve nga analizat e paraqitura në Raportin e Vlerësimit të Ndikimit të Rregullativës konsideroj se zgjidhja (opsioni) e rekomanduar paraqet mënyrën më të mirë për zgjidhjen e problemit dhe arritjen e efekteve të pritura në mënyrë më ekonomike.

Датум: / Data____________                                          

                            
    ...........................................
                                                                                                                                       потпис на Министерот                                                                                                                                                                                                                                      

                                                                                                                                             
    nënshkrimi i Ministrit


